
   Асăнар-ха аннене

   Ялтăр Мучи | Сăвă

   Тăвансем! Кăшт шăп пуласчĕ...

Асăнар Аннемĕре.

Çулăмпах чĕри çунатчĕ

Ĕç лексессĕн аллине.



Юрлама та вăл ăстаччĕ.

Утнă чух — çын çитеймен.

Такама та ăс паратчĕ...

Чир-чĕрне хăй систермен.



Чĕрĕлсе эс халь тăрасчĕ —

Тĕлĕнеттĕн пурнăçран.

Унăн техĕмне туясчĕ —

Ырлăх эс нихçан курман...



Пирĕнпе паян ларасчĕ

Савăнса кĕрекере.

Вĕрентсе пире каласчĕ:

«Тытăр пурнăçа хитре...»



Эс пире каçар, Аннемĕр, —

Эпир пысăк парăмра.

Сăнару сан сӳнмĕ,

Ялкăшĕ ялан умра!

  